
哉。此紀異之所以𠌲諸篇也。意在斯焉。

　　　　古朝鮮〈王儉朝鮮〉

《魏書》云：乃往二千載有壇君王儉。立都阿斯達〈經云無葉山。亦云白岳。在白州地。或云在開城東。今白岳宮是〉開國號朝鮮。與高同時。《古記》云：昔，有桓因〈謂帝釋也〉庶子桓雄，數意天下，貪求人世。父知子意，下視三危太伯可以弘益人間，乃授天符印三箇，遣往理之。雄率徒三千，降於太伯山頂〈即太伯今妙香山〉神壇樹下，謂之神市，是謂桓雄天王也。將風伯雨師雲師，而主穀主命主病主刑主善惡。凡主人間三百六十餘事，在世理化。時，有一熊一虎，同穴而居，常祈于神雄。願化為

